ՏԵՂԵԿԱՆՔ-ՀԻՄՆԱՎՈՐՈՒՄ
ՀՀ կառավարության ««Հիվանդությունների վերահսկման և կանխարգելման կենտրոն» փակ բաժնետիրական ընկերության կանոնադրական կապիտալն ավելացնելու և 2012 թվականի գործունեության արդյունքներով Հայաստանի Հանրապետության 2013 թվականի պետական բյուջե վճարման ենթակա շահութաբաժնի չափը նվազեցնելու մասին» որոշման նախագծի
1. Իրավական ակտի անհրաժեշտությունը (նպատակը)

ՀՀ-ում իմունոկանխարգելման աշխատանքներն իրականացվում են համաձայն ՀՀ կառավարության 2010 թվականի հունվարի 14-ի N 46-Ն որոշմամբ հաստատված 2010-2015 թվականների ՀՀ-ում իմունականխարգելման ազգային ծրագրի, որի նպատակն է կառավարելի վարակիչ հիվանդություններով հիվանդացության նվազեցումը, կառավարելի վարակիչ հիվանդություններից մահվան դեպքերի կանխումը և վարակիչ հիվանդությունների նկատմամբ բնակչության անընկալունակության ապահովումը: ՀՀ-ում պլանային կանխարգելիչ պատվաստումներում ընդգրկվածության բարձր մակարդակի անընդհատ ապահովումը «Հազարամյակի մարտահրավերների» գերակա խնդիրներից մեկն է` աղքատության վերացման ևս մեկ նախապայման:  

Հանրապետությունում պատվաստանյութերի և պատվաստումների համար օժանդակ պարագաների պահպանման մշտական 25 տոկոս պահուստային պաշարը պահպանվում է ՀՀ առողջապահության նախարարության «Հիվանդությունների վերահսկման և կանխարգելման կենտրոն» փակ բաժնետիրական ընկերությունում գտնվող իմունիզացիայի ազգային պահեստում` համապատասխան սառնարանային ռեժիմի առկայությամբ,  ըստ միջազգային չափորոշիչների:

    «Հիվանդությունների վերահսկման և կանխարգելման կենտրոն» ՓԲԸ-ի 2012 թ.-ի հաշվեկշռում, պայմանավորված Առողջապահության համաշխարհային կազմակերպության «Պատվաստանյութերի արդյունավետ կառավարման» ստանդարտի պահանջներով, մշտական պահուստային 25 տոկոս պաշարի հաշվին գոյացած եկամտի զուտ շահույթի 20 տոկոսը ընկերությունը պետք է վճարի ՀՀ պետական բյուջե, որպես շահութահարկ, իսկ մնացած գումարի 50 տոկոսը` 11026.8 հազ. դրամը պետք է վճարի ՀՀ պետական բյուջե, որպես շահութաբաժին, ընդ որում, հաշվետու տարվա զուտ շահույթի համար հաշվարկային շահութաբաժնի գումարը պետք է վճարվի 2013թ.-ի ՀՀ պետական բյուջեի միջոցների հաշվին, քանի որ, 2013թ. համար նախատեսված  գումարը փոխանցվել է ՄԱԿ-ի մանկական հիմնադրամին (Յունիսեֆ) համապատասխան քանակությամբ իմունակենսաբանական պատրաստուկներ և օժանդակ պարագաներ ձեռք բերելու համար (կարմրուկի, կարմրախտի, խոզուկի, դիֆտերիայի, պոլիոմելիտի և այլ վակցինաններ), իսկ դրա հետևանքով կազմակերպությունը չի կարող լրիվ ծավալով իրականացնել  2013թ-ի պետական պատվերի շրջանակներում նախատեսված աշխատանքները ինֆեկցիոն հիվանդությունների կանխարգելման ուղղությամբ, որը կարող է հանգեցնել ոչ կայուն համաճարակային անկանխատեսելի իրավիճակի:
     Առաջարկվող իրավական ակտով կկանոնակարգվի, այսինքն կնվազեցվի «Հիվանդությունների վերահսկման և կանխարգելման կենտրոն» ՓԲԸ-ի ՀՀ կառավարության 2010 թվականի  հունվարի 14-ի N46-Ն որոշմամբ հաստատված 2010-2015 թվականների իմունոկանխարգելման ազգային ծրագրում նշված պատվաստանյութերի և օժանդակ պարագաների պահուստային պաշարների ապահովման դիմաց շահութաբաժնի գումարը:

      2. Ընթացիկ իրավիճակը և խնդիրները
          Համաձայն ՀՀ կառավարության 2010 թվականի հունվարի 14-ի N 46-Ն որոշման (հավելված 2-ի ռազմավարական ուղղություն 1-ի 2-րդ կետի ռազմավարություն 2-ի միջոցառում 2) ՀՀ-ում պատվաստանյութերի և պատվաստումների համար օժանդակ պարագաների պահպանման բոլոր մակարդակներում պետք է ապահովվի մշտական 25 տոկոս պահուստային պաշար: Վերջինս բխում է Առողջապահության համաշխարհային կազմակերպության «Պատվաստանյութերի արդյունավետ կառավարման» ստանդարտի պահանջներից: 
Պատվաստանյութերի և պատվաստումների համար օժանդակ պարագաների ձեռքբերման ծախսերը 2010 թվականին կազմել են 190 մլն դրամ, իսկ 2011 թվականին` 230 մլն դրամ, 2012 թվականին` 338375.9 հազ. դրամ: Հարկ է նշել, որ Իմունականխարգելման ազգային ծրագրի համար պետական հատկացումները տարեցտարի ավելանալու են`  հիմք ընդունելով ԳԱՎԻ /Պատվաստանյութերի և իմունիզացիայի գլոբալ դաշինք/ միջազգային կազմակերպության առջև ՀՀ-ի պարտավորությունը` նոր ներդրված  պատվաստանյութերի ձեռքբերման գործընթացում պետական մասնակցության տարեկան աճը, ինչպես նաև 2015 թվականից ԳԱՎԻ-ի օժանդակության ավարտը: 
«Հիվանդությունների վերահսկման և կանխարգելման կենտրոն» ՓԲԸ-ն 2012 թվականի հաշվեկշռում մշտական պահուստային 25 տոկոս  պաշարի հաշվին գոյացած եկամտի, որը կազմում է մոտ 27.1 մլն. դրամ, 20 տոկոսը պետք է վճարի ՀՀ պետական բյուջե, որպես շահութահարկ, իսկ մնացած գումարի 50 տոկոսը` 11.0 մլն դրամ, համաձայն ՀՀ կառավարության 2011 թվականի մարտի 3-ի թիվ 202-Ն որոշման, պետք է վճարի ՀՀ պետական բյուջե, որպես շահութաբաժին: Միաժամանակ հարկ է նշել, որ Իմունականխարգելման ազգային ծրագրի համար պետական հատկացումները, նախատեսված են միայն պատվաստանյութերի և օժանդակ պարագաների ձեռքբերման համար, իսկ շահութաբաժնի և շահութահարկի պարտավորությունների  համար` վճարումներ նախատեսված չեն:

3. Տվյալ բնագավառում իրականացվող քաղաքականությունը

   ՀՀ կառավարության 2010 թվականի հունվարի 14-ի N 46-Ն որոշման համաձայն, ՀՀ առողջապահության նախարարությունը իրականացնում է նշված  իմունոկանխարգելման ծառայությունների առանց ընդհատման, պատշաճ մակարդակի պահպանման ու զարգացման քաղաքականության մշակում և իրականացում: 

   ՀՀ ներկրվող պատվաստանյութերը և պատվաստումների համար օժանդակ պարագաները ձեռք են բերվում «Հիվանդությունների վերահսկման և կանխարգելման կենտրոն» ՓԲԸ-ի կողմից ՄԱԿ-ի մանկական հիմնադրամի գնումների գործակալության միջոցով` պայմանավորված ցածր գներով: Հանրապետություն ներկրված պատվաստանյութերը և պատվաստումների համար օժանդակ պարագաները  պահեստավորվում են ԱՀԿ ստանդարտներին համապատասխանող սառնարանային տնտեսությունում` ապահովելով բոլոր մակարդակներում մշտական 25 տոկոս պահուստային պաշարի առկայությունը: Նշված քաղաքականության արդյունքում հանրապետությունում վերջին տարիների ընթացքում չի դիտվել պատվաստանյութերի մատակարարման ընդհատում և հանրապետության պատվաստման ենթակա ազգաբնակչությունը հնարավորություն է ստացել ժամանակին ստանալ պատվաստումները և զերծ մնալ այնպիսի վտանգավոր վարակիչ հիվանդություններից, ինչպիսիք են դիֆթերիան, պոլիոմիելիտը,  փայտացումը, հեմոֆիլուսային մենինգիտը, կարմրուկը, կարմրախտը և այլն:  
  4.   Կարգավորման նպատակը և բնույթը

ՀՀ-ում պատվաստումների անընդհատ գործընթացի, Իմունականխարգելման ազգային ծրագրի ծառայություններ մատուցող, «Հիվանդությունների վերահսկման և կանխարգելման կենտրոն» ՓԲԸ-ին այդ ծառայությունների մասով, ՀՀ պետական բյուջե շահութաբաժին վճարելու  պարտավորության նվազեցումը ունի ազգային և պետական կարևոր նշանակություն, այն հնարավորություն կտա նշված ծառայությունները մատուցել նվազագույն ստանդարտներին համապատասխան որակով և անընդհատ ռեժիմով:

   5.Նախագծի մշակման գործընթացում ներգրավված ինստիտուտները և անձինք

ՀՀ կառավարության  որոշման   նախագիծը  մշակվել է  ՀՀ առողջապահության նախարարության աշխատակազմի պետական ֆինանսատնտեսագիտական վարչության, հիգիենիկ և հակահամաճարակային տեսչության, «Հիվանդությունների վերահսկման և կանխարգելմանն կենտրոն» ՓԲԸ-ի մասնագետների կողմից:

  6.Ակնկալվող արդյունք

          ՀՀ առողջապահության նախարարության «Հիվանդությունների վերահսկման և կանխարգելման կենտրոն» փակ բաժնետիրական ընկերության  Իմունոկանխարգելման ազգային ծրագրով նախատեսված պետական հատկացումներով ձեռքբերված պահուստային պաշարներից առաջացած շահութաբաժնի վճարումների նվազեցումը կնպաստի հանրապետություն անվտանգ և  արդյունավետ պատվաստանյութերի ներկրման, ուստի և երեխաների շրջանում անվտանգ և որակյալ պատվաստումների իրականացման, ինչպես նաև պատվաստանյութերի անընդմեջ մատակարարման և կառավարելի վարակիչ հիվանդությունների դեմ արդյունավետ պայքարի անընդհատ գործընթացի ապահովմանը: 
ՀՀ  ԱՌՈՂՋԱՊԱՀՈՒԹՅԱՆ ՆԱԽԱՐԱՐ`

